
p ay , persembahan muzik, 
makanan perayaan, hadiah 
buatan tangan serta pelbagai 
aktiviti bermusim. 

Rektor Gereja St Peter 
Rev Fr Vincent Chin ber­
kata, inisiatif itu bertujuan 
mewujudkan tradisi sambu­
tan Krismas tahunan yang 
dinanti-nantikanmasyarakat 
di Kuching. 

"Kami berharap dapat 
mewujudkan satu ruang bagi 
orang ramai untuk merasai 
keindahan dan kegembiraan 
Krismas, meluangkan masa 
bersama keluarga dan rakan­
rakan serta menemukan se­
mula nilai-nilai kasih sayang, 
kemurahan hati dan niat baik 
yang menjadikan musim ini 
begitu istimewa," katanya. 

Berlangsung sepanjang 
musim Advent, acara itu 
turutmenyediakanruangun­
tuk pengunjung berdoa dan 
melakukan refleksi, selain 
menikmati pelbagai aktiviti 
perayaan bersama keluarga 
dan rakan. 

Antara tarikan utama 
ialah Nativity Square yang 
mengetengahkan kisah ke­
lahiran Jesus Christ, mana­
kala The Bethlehem Hall 
dan Fellowship Walk akan 
menyediakan ruang untuk 
menjamu selera serta menda­
patkan makanan dan hadiah 
Krismas. 

Menerusi konsep 'Made 
in Sarawak for Christmas', 
acara itu turut mengeten­
gahkan basil kraf tempatan, 

, produk buatan tangan, kuih­
muih serta produk makanan 
daripada pengusaha tem­
patan. 

Gereja St Peter mengun­
dang vendor dan perniagaan 

SUASANA KRISMAS: Pokok Krismas di Gereja St Peter, Padun­
gan, dihiasi dengan lampu dan perhiasan sempena sambutan 
Krismas. 

kreatif yang berminat untuk 
menyertai acara itu, mana­
kala pelayanan paroki dan 
organisasi dalam Archdiocese 
Kuching juga digalakkan 
untuk menyumbang kepada 
perayaan tersebut. 

Sementara itu, lima majlis 
makan malam komuniti akan 
dianjurkan pada malam terpi­
lih sepanjang acara berkenaan 
dengan tajaan Kementerian 
Pelancongan, Seni dan Bu­
daya Malaysia (MOT AC). 

Majlis itu akan meraikan 
golongan berkeperluan 
khas, kanak-kanak daripada 
organisasi kebajikan serta 
kanak-kanak dari luar bandar 
menerusi jamuan perayaan, 
hiburan dan pengalaman 
sambutan Krismas. 

Sehubungan itu, Fr Vincent 
menzahirkan penghargaan 
terhadap pihak MOT AC atas 
sokongan diberikan. 

"Kami menjemput semua 
orang untuk menyertai kami 
di St Peter's dan menjadi se­
bahagian daripada apa yang 
kami harap akan menjadi 
tradisi Krismas tahunan di 
Kuching," tambah Fr Vin­
cent. 

Pendaftaran vendor kini 
dibuka dan pihak yang ber­
minat boleh menghubungi 
talian WhatsApp 0123962512 
untuk mendapatkan borang 
penyertaan. 

Pendaftaran ditutup pada 
4 November jam 5 petang; 
manakala bayaran bagi pe­
serta yang disahkan perlu 
dibuat sebelumSNovember, 
jam 5 petang. 

Maklumat lanjut boleh 
diperoleh menerusi Face­
book dan lnstagram@christ­
masvillage. spc atau e-mel 
christmasvillage. spckch@ 
gmail.com. 

PERCUBAAN: Lee bersama tetamu kehormat menaiki E-Boat milik SEB. -GambarChimonUpon 

Lelaki tumbuk anak kandung hingga cedera dipenjara 10 bulan 
SIBU: Se orang lelaki yang 
menumbuk anak kandung­
nya sehingga menyebabkan 
mangsa mengalami keced­
eraan, dijatuhi hukuman 
penjara 1 0  bulan oleh 
Mahkamah Majistret Sibu, 

·semalam.
. Tertuduh, Jagai Jelian,
42, diperintah oleh Majis­
tret Oon Kork Chern mula
menjalani hukuman penjara
itu berkuat kuasa daripada
tarikh penangkapannya
pada 17 Oktober 2026.

Jagai terdahulu didakwa 

atas pertuduhan dengan 
sengaja mendatangkan 
kecederaan kepada anak 
kandungnya dengan men­
umbuk mangsa sehingga 
mendatangkan kecederaan 
di sebuah rumah panjang di 
Jalan Teku Pasai Siong pada 
16 Oktober 2026, jam lebih 
kurang 7 malam. 

Oleh itu, tertuduh telah 
melakukan · kesalahan di 
bawah Seksyen 319 Kanun 
Keseksaan dan dihukum 
mengikut Seksyen 323 yang 
dibaca bersama Seksyen 

326A kanun yang sama. 
Berdasarkan fakta kes, 

pengadu telah ditumbuk 
ayahnya iaitu tertuduh se­
hingga bengkak bahagian 
mata kiri dan kanan, selain 
bengkak tangan serta kaki 
kanan setelah terjatuh se­
masa cuba melarikan diri 
daripada tertuduh. 

Punca pergaduhan terse­
but disebabkan salah fa­
ham kerana tertuduh ser­
ing mengungkit kisah si­
lam ketika dalam keadaan 
mabuk. 

Siasatan yang dijalankan 
juga mendapati kejadian 
berpunca daripada rasa 
tidak puas hati tertuduh 
terhadap pengadu yang 
sebelum ini pernah mem­
buat laporan polis yang 
membawa kepada pena­
hanan tertuduh beberapa 
tahun lepas kerana ugutan 
jenayah. 

Pendakwaan kes dikend­
alikan Timbalan Pendakwa 
Raya Keshava Rao Tharma 
Raja, sementara tertuduh 
tidak diwakili. 

Sains boleh dipercayai dan bersifat analitikal penting dalam usaha Sarawak untuk mencapai aspirasi dalam PCDS 2030 

KUCHING: Sara..vakmelabur 
dalam hidrogen, tenaga diper­
baharui, penangkapan dan 
penyimpanan karbon, perta­
nian maju, industri berasaskan 
biodiversiti serta semikonduk­
tor bagi menjadi negeri maju 
dan berpendapatan tinggi 
menjelang 2030, kata Prof 
EmeritusDatukDr Khairuddin 
Abdul Hamid 

Pegawai Khas (Pendidikan 
Tinggi) Kementerian Pen­
didikan, Inovasi dan Pem-

bangunan Bakat itu berkata, 
negeri ini telah menggariskan 
aspirasinya menerusi Strategi 
Pembangunan Pasca COVID-
19 (PCDS) 2030. 

"Tiada satu pun daripada 
aspirasi ini dapat dicapai tanpa 
sains yang boleh dipercayai 
dan sebahagian besar sains itu 
bersifat analitikal. 

"Sebelum kita qapat menge­
sahkan ketulenan hidrogen, 
mengesahkan penyimpanan 
karbon, menjamin kualiti 

makanan untuk eksport, me­
mantau kesihatan sungai kita 
atau membangunkan ubat­
ubatan daripada hutan hu­
jan kita, kita perlu membuat 
pengukuran dengan tepat dan 
yakin. 

"Dalam hal ini, saintis anali­
tikal merupakan antara peng­
gerak yang kurang mendapat 
pengiktirafan dalam memban­
gunkan Sarawak yang mam­
pan," katanya dalam ucapan 
padaPersidanganAntarabang-

saSainsAnalisisKe-38(SKAM 
38) 2026 di sebuah hotel terke­
muka di sini, semalam.

Beliau menekankan usaha 
kerajaan negeri untuk mem­
perkukuh Sains, Teknologi, 
Kejuruteraan dan Matematik 
(STEM) sebagai sebahagian 
daripada strategi pembangu­
nannya. 

Kerajaan negeri katanya, 
telah mengambil langkah ke 
arahini denganmemperkukuh 
pendidikan STEM di sekolah, 

memperluas biasiswa dan uni­
versiti di seluruh negeri serta 
menyokong penyelidikan dan 
inovasimenerusiagensiseperti 
Majlis Penyelidikan dan Pem­
bangunan Sarawak. 

"Di kementerian, misi kami 
adalah untuk memastikan se­
tiap anak muda Sarawak, sama 
ada di Kuching atau di rumah 
panjang terpencil, berpeluang 
mengembangkanbakatmereka 
danmenyumbangkepadamasa 
depan negeri ini. Keterangku-

man bukan sekadarslogan bagi 
kami, sebaliknya satu strategi 
pembangunan. 

"Jika kita tidak dapat me­
narik minat golongan muda 
untuk menjadi saintis, jurutera 
dan inovator, Sarawak tidak 
akan dapat mencapai potensi 
sepenuhnya," tarnbahnya. 

Beliau turut menggalakkan 
para penyelidik untuk bek­
erjasama dengan komuniti 
dan industri bagi menangani 
cabaran yang berkaitan den-

gan keperluan negeri, dengan 
memanfaatkan kepelbaga­
ian persekitaran dan aktiviti 
ekonomi Sarawak. 

SKAM 38 2026 yang ber­
langsung dari Rabu hingga 
Khamis berfungsi sebagai 
platform untuk penyelidikserta 
golongan profesional berkongsi 
pengetahuan, membincangkan 
perkembangan penyelidikan 
terkini serta memperkukuh 
kerjasama penyelidikan dan 
rangkaian profesional. 

Utusan Borneo: 22 Oktober 2026


